
ταύτῃ ζυγομαχῶν οὐ μόνον τὰς ἡμέρας 

ἐπιλαμβάνων δὲ καὶ τὸ πολὺ νυκτὸς μέρος 

ἔζη κακῶς. θυγάτριον αὐτῷ γίνεται· 

20ἔτι μᾶλλον. ὡς δ᾽ ἦν τὸ κακὸν οἷον οὐθὲν ἂν 

ἕτερον γένοιθ᾽, ὁ βίος τ᾽ ἐπίπονος καὶ πικρός, 

ἀπῆλθε πρὸς τὸν ὑὸν ἡ γυνὴ πάλιν 

τὸν πρότερον αὐτῇ γενόμενον. χωρίδιον 

τούτῳ δ᾽ ὑπάρχον ἦν τι μικρὸν ἐνθαδὶ 

25ἐν γειτόνων, οὗ διατρέφει νυνὶ κακῶς 

τὴν μητέρ᾽, αὑτόν, πιστὸν οἰκέτην θ᾽ ἕνα 

πατρῷον. ἤδη δ᾽ ἐστὶ μειρακύλλιον 

ὁ παῖς ὑπὲρ τὴν ἡλικίαν τὸν νοῦν ἔχων· 

προάγει γὰρ ἡ τῶν πραγμάτων ἐμπειρία. 

30ὁ γέρων δ᾽ ἔχων τὴν θυγατέρ᾽ αὐτὸς ζῇ μόνος 

καὶ γραῦν θεράπαιναν, ξυλοφορῶν σκάπτων τ᾽, ἀεὶ 

πονῶν, ἀπὸ τούτων ἀρξάμενος τῶν γειτόνων 

καὶ τῆς γυναικὸς μέχρι Χολαργέων κάτω 

μισῶν ἐφεξῆς πάντας. ἡ δὲ παρθένος 


